
NICO van
alsen A

Raad met ju rande

k kyk vandag na ’'n paar
“vangplekke” met lewenspo-
lisse, ingesluit ongeskiktheids-
en gevreesdesiektedekking.

Ek sé nie versekeraars is
skelm nie, maar hulle betaal net uit vol-
gens kontrak. Om dood te wees, 1s nie al-
tyd die enigste vereiste nie. Daar skuil
soms 'n paar jakkalsies in poliskontrakte
wat jy nie altyd raaksien deur die blink
liggies in die bemarkingstaal nie. Ek fo-
kus vandag op enkeles hiervan.

Kontant terug

Sommiges belowe kontant terug. Is dit 'n
rede om op ’n spesitieke versekeraar te
besluit? Nee.

Kry jy regtig kontant (soos in 'n deel
van jou premies) terug? Nee. Jy betaal 'n
ekstra premie vir die kontant wat jy “te-
rugkry”. Dit werk soortgelyk aan die ou
uitgediende konsep van 'n lewenspolis
met 'n spaarkomponent. Dit het maar
net herleef, toegedraai in 'n nuwe baad-
jie, gekleur met 'n lagie bemarkingsvert
en word genoem “kontant terug”.

Wat meer is, by sommiges, as jy eis
teen die polis, verval die sogenaamde
“kontant terug”. Kry liewer die beste
premie vir die dekking wat jy soek en
spaar jou geld atsonderlik, waar jy 'n be-
ter opbrengs gaan kry en nie jou spaar-

geld sal verloor as jy teen jou polis eis
nie.

Premies

Moenie dat goedkoop premies jou denke
besoedel nie. Die risiko wat versekeraars
aanneem om jou te verseker, is vir alle
versekeraars bykans dieseltde, want hul-
le doen sake in dieseltde omgewing met
dieselfde mortaliteitskurwe. As die een
baie goedkoper is as die ander, moet jy
daardie kontrak baie mooi bekyk.

Kyk na die premiepatroon in die kon-
trak. Sommiges het 'n premiestyging ge-
koppel aan jou ouderdom plus inflasie el-
ke jaar, wat die polis baie gou baie duur

Lewenspolisse -
lees die kontrak

Maak seker jy is bewus van spesifieke uitsluitings

gaan maak. Maak seker jy verstaan die
premiepatroon. Kyk verder ook wat is
uitgesluit, soos wanneer die polis nie sal
uitbetaal nie. Dit is in daardie vervelige
stukkie tynskrif in die poliskontrak wat
min mense lees, veral as hulle met die
bemarkingstoefies gebombardeer word.
Die uitsluitings in die kontrak weeg
swaarder as jou dood of gevreesde siek-
te.

’n Paar spesifieke uitsluitings

Selfdood

Al die versekeraars waarvan ek weet, be-
taal nie uit vir selidood binne twee jaar
nadat die polis uitgeneem is nie. 'n Hele
paar begin ook met 'n nuwe tweejaar-uit-
sluiting vir seltdood, elke keer wanneer
'n polis heringestel word, of as die dek-

king op die polis verhoog word.

Net een versekeraar waarvan ek weet,
koppel sy tweejaar-uitsluiting vir self-
dood aan die datum waarop die polis die
eerste keer uitgeneem is, waarna dit gel-

dig bly.

Rook

As jy rook, is jou premie op 'n lewens-
en gevreesdesiektepolis duurder, baie
duurder. Dit is omdat jou risiko van ’'n
vroeé dood, soos ‘n hartaanval of 'n siek-
te soos longkanker, soveel hoér is.

Maar terwyl een versekeraar jou pre-
mie sal bereken as 'n nieroker op die dag
as jy jou polis uitneem en dit dan so sal
hou, al begin jy later wel rook, sal 'n vol-
gende versekeraar nie die polis uitbetaal
sou jy later begin rook nie.

Versuim om mediese raad te volg

Terwyl van die versekeraars dit nie vereis
nie, is daar versekeraars wat dit as 'n re-
de kan gebruik om nie 'n polis uit te be-
taal nie, sou jy versuim het om mediese
raad te volg.

Nou, hier moet ek dalk ’n eie stertjie
byvoeg - spesitiek vir diegene wat hulle
nie wil laat inent teen Covid-19 nie (ek
het self sulke vriende). Ek sou dit (inen-
ting) sien as mediese raad. As jy dit nie
nakom nie en sterft aan Covid, het hier-
die versekeraars 'n voet om op te staan
om nie die polis uit te betaal nie? Ek
weet nie, maar dalk sal tyd ons dit leer.

Verandering van beroep

As jy van beroep verander, in gevalle
waar jou aktiwiteite anders is as voor-
heen, verwag baie versekeraars dat jy
hulle moet inlig. By 'n ander is dit nie
nodig nie - as hulle jou aanvaar het, dan
is Jy aanvaar teen dieseltde premie vir le-
wenslank.

Dit is maar 'n paar van die uitsluitings
in poliskontrakte. Uitsluitings as jy die
polis uitneem, is een ding en deur die
kontrak te lees kan jy gou sien wat is uit-
gesluit. Die groter risiko vir my lé in die
verpligtinge wat in die kontrak geskep
word om die versekeraar in te lig oor
veranderinge in jou lewe.

Ons almal se lewens loop draaie wat
ons nie voorsien het toe ons in ons 20°s
was nie. En dit kan jou polisuitbetaling
keer. My gevoel is ek wil nie harder moet
werk as die versekeraar om sy risiko te
beskerm nie. Ek wil die gemoedsrus hé
dat my risiko beskerm 1is.

'n Algemene les vir almal? Hoe makli-
ker (en goedkoper) dit is om ’'n polis uit
te neem, hoe meer bedag moet jy wees
op “vangplekke” in die kontrak. Jy is jou
eie grootste vyand as jy dit nie lees nie.
B Nico van Gijsen, ’n gesertifiseerde fi-
nansiéle beplanner en belastingpraktisyn,
Is besturende direkteur van Finlac en ’n
lid van Fisa. Lesers kan navrae aan hom
stuur deur te skryf aan Raad met jou
Rande, Posbus 8422, Johannesburg 2000
of nico@finlac.com; Twitter: @Nicovangij-
sen.

